
←

傅玄 苦相篇 豫章行

有女篇 豔歌行

作者：傅玄

傅玄 朝時篇 怨歌行

↑ 返回《玉臺新詠》

有女懷芬芳　　提提步東箱

蛾眉分翠羽　　明目發清揚

丹脣翳皓齒　　秀色若珪璋

巧笑露權靨　　衆媚不可詳

容儀希世出　　無乃古毛嬙

頭安金步搖　　耳繫明月璫

珠環約素腕　　翠爵垂鮮光

文袍綴藻黼　　玉體映羅裳

有女篇

容華既以豔　　志節擬秋霜

徽音貫青雲　　聲響流四方

玅哉英媛德　　宜配侯與王

靈應萬世合　　日月時相望

媒氏陳束帛　　羔雁鳴前堂

百兩盈中路　　起若鸞鳳翔

凡夫徒踴躍　　望絕殊參商

此西晉作品在全世界都属于公有领域，因为作者逝世已经超过100年，且作品于1931年1

月1日之前出版。

